
01. Dibaji 

Himdi zote anastahiki Allaah, Mola wa walimwengu. Swalah na salaam 

zimwendee Mtume wetu Muhammad ambaye ndiye Mtume wa mwisho na 

kiongozi wao ambaye ametumwa akiwa ni rahmah kwa walimwengu. 

Amefikisha ujumbe na kutekeleza amana na akaunasihi Ummah. Alipigana 

Jihaad katika njia ya Allaah ukweli wa kupigana Jihaad. Kupitia kwake Allaah 

akaikamilisha dini na akaitimiza neema. Amewawajibishia waja kumtii na 

kumfuata. Vilevile amewawajibishia kumpenda zaidi kuliko wanavyojipenda 

wenyewe, wazazi wao, watoto wao na watu wote kwa jumla. 

Amma ba´d: 

Tutazungumzia mada ambayo kila muislamu, mwanaume na mwanamke, ni 

mwenye kuihitajia. Nayo si nyengine ni kuhusu ´Aqiydah. ´Aqiydah ndio 

msingi sahihi unaojengewa juu yake matendo yote. Kila kitendo ambacho 

hakikujengwa juu ya ´Aqiydah sahihi ni chenye kurudishwa kwa yule 

mtendaji. Haijalishi namna atavyojitaabisha nafsi yake na kutumia maisha 

yake katika kitendo hicho. 

´Aqiydah ndio msingi wa dini na ndio ulinganizi wa Manabii na Mitume, 

kuanzia wa kwanza wao mpaka wa mwisho wao. ´Aqiydah ndio kitu cha 

kwanza atachoulizwa mja siku ya Qiyaamah. Imethibiti katika Athar: 

"Kuna maneno mawili watayoulizwa wa mwanzo na wa mwisho wao: Ni kipi 

mlichokuwa mnaabudu? Ni kipi mlichowajibu Wajumbe?" 

Maswali haya mawili wataulizwa viumbe wote siku ya Qiyaamah.  

Jibu ya swali la kwanza ni "Kushuhudia ya kwamba hapana mungu wa haki 

isipokuwa Allaah. 

Jibu ya swali la pili ni "Kushuhudia ya kwamba Muhammad ni Mtume wa 

Allaah" kwa kuyatamka na kuyatendea kazi. 

02. ´Aqiydah sahihi iliyothibiti 

´Aqiydah sahihi ni ile aliyokuja nayo Mtume wa Allaah (Swalla Allaahu 

´alayhi wa sallam) na akalingania kwayo. Amebainisha (´alayhis-Swalaatu 

was-Salaam): 

"Ummah utafarikiana baada yangu katika mapote sabini na tatu. Yote 

yataingia Motoni isipokuwa moja tu. Kukaulizwa: "Ni wepi hao, ee Mtume 

wa Allaah?" Akasema: "Ni wale wataofuata mfano wa yale ninayofuata 

mimi hii leo na Maswahabah zangu."1 

Yule ambaye ´Aqiydah yake itakuwa ni yenye kuafikiana na yale aliyokuwa 

akifuata Mtume (Swalla Allaahu ´alayhi wa sallam) na Maswahabah zake, basi 

huyo ndiye ambaye ataokoka na adhabu ya Allaah na ataingia Peponi. Ndio 

manaa pote lililoshikamana na kuwa imara juu ya ´Aqiydah hii likaitwa 

"Kundi lililookoka" (Firqat-un-Naajiyah). Imeitwa jina hili kwa sababu 

limeokoka na adhabu ya Allaah miongoni mwa mapote sabini na tatu. 

Kuhusu mapote mengine yote yataingia Motoni. 

Kwa hivyo kundi lililookoka ni Ahl-us-Sunnah wal-Jamaa´ah. Hali itaendelea 

kuwa hivyo daima. Kuanzia kwa Mtume (Swalla Allaahu ´alayhi wa sallam) 

na Maswahabah zake mpaka mwisho wa Ummah huu wa Muhammad pale 

ambapo Qiyaamah kitasimama. Imethibiti katika Hadiyth isemayo: 

"Hakutoacha kuwepo kipote katika Ummah wangu kuwa juu ya haki hali 

ya kuwa ni chenye kushinda. Hakitodhurika na wale wenye kuwapinga na 

wenye kwenda kinyume nao mpaka kifike Qiyaamah na wao wamo katika 

hali hiyo."2 

 

                                                           
1 Abu Daawuud (4597), Ahmad (04/102) na wengineo. 

2 Muslim (1920), at-Tirimidhiy (2229), Abu Daawuud (4252), Ibn Maajah (10) na Ahmad (05/279). 

03. Haki ni moja peke yake 

Ni kweli kwamba mapote, makundi, madhehebu na maoni ni mengi. Hii ni 

dini ya Mtume wa Allaah (Swalla Allaahu ´alayhi wa sallam). Amesema (Jalla 

wa ´Alaa): 

ا صصِ وَااصِ  ممُسسْ وَقصِيممًا فوَاانَّ صِعمُوومُ  لصِ مُ سْ  وَصنَّاامُ  بصِ صِ لوَعوَلنَّ مُ سْ ا وَ  نَّقمُونوَ ۚ    وَ وَ ا وَ نَّ صِعمُوا السسُّ مُلوَ ف وَ  وَفوَ نَّ وَ بصِ مُ سْ عوَن  وَ صِيلصِ صِ ۖ    وَ وَننَّ  وَ ـٰ وَ    وَـٰ

"Na kwamba hii njia Yangu iliyonyooka - basi ifuateni - na wala msifuate 
njia za vichochoro vikakufarikisheni na njia Yake. Hivyo ndivyo 
Alivyokuusieni kwayo mpate kuogopa."3 

Njia ya Allaah ni ile ambayo Allaah alimtuma kwayo Mtume wake (Swalla 

Allaahu ´alayhi wa sallam) na ikafuatwa na Maswahabah zake watukufu, 

karne bora na waliokuja nyuma ambao walifuata athari zao mpaka Qiyaamah 

kisimame. Hiyo ndio njia ya Allaah. Ama yale yanayokwenda kinyume na njia 

hii basi hivyo ndio njia za vichochoro.  

Mtume (Swalla Allaahu ´alayhi wa sallam) aliwahi siku moja kupiga msitari 

uliyonyooka. Pembezoni na msitari huo akachora njia nyingi. Akasema 

(´alayhis-Swalaatu was-Salaam) juu ya ile njia iliyonyooka: "Hii ndio njia ya 

Allaah." Halafu akasema kuhusu zile njia za kupinda zilizokuwa 

pembezoni: "Njia zengine hizi ni vichochoro na katika kila kichochoro kuna 

shaytwaan anayelingania kwacho."4 

Huu ni ubainifu wa wazi kutoka kwa Mtume wa Allaah (Swalla Allaahu 

´alayhi wa sallam) juu ya Aayah tukufu ifuatayo: 

ا صصِ وَااصِ  ممُسسْ وَقصِيممًا فوَاانَّ صِعمُوومُ    وَ وَننَّ  وَ ـٰ وَ

"Na kwamba hii njia Yangu iliyonyooka - basi ifuateni." 

Kwa hivyo watu walio na ´Aqiydah sahihi na watu walio-okoka na upotevu 

na matamanio ni kundi moja peke yake. Nao si wengine ni Ahl-us-Sunnah 

                                                           
3
 06:153 

4
 Ahmad (01/435) na wengineo. 

wal-Jamaa´ah. Tunamuomba Allaah atujaalie sisi na nyinyi kuwa katika wao, 

atukusanye nao na atujaalie kufuata uongofu wao mpaka siku tutakutana 

Naye. 

04. Manzilah ya wenye kumtii Allaah na Mtume wake 

Ahl-us-Sunnah wal-Jamaa´ah wanaweza kuwa wachache katika nyakati fulani 

kama ambavyo vilevile wanaweza kuwa wengi na pengine wasiwepo 

isipokuwa idadi ya watu wachache tu. Lakini ndani yao mna baraka na kheri.  

Kwa kuwa wao ndio wamo katika haki. Waliyomo juu ya haki hawaogopi juu 

ya udogo na wala hachelei kwa kuwepo wingi wa maadui. Amesema (Ta´ala): 

ااصِ  وَاللنَّااصِصِ وَ     وَحوَسمُنوَ  مُ لوَ ـٰ صِ وَ روَفصِيقمًاۚ    وَموَن  مُ صِ صِ اللنَّ  وَ  وَال نَّ مُوووَ فوَ مُ لوَ ـٰ صِ وَ موَ وَ النَّ صِ نوَ  وَ  سْعوَ وَ اللنَّ  مُ عوَلوَيسْ صِ  مصِ نوَ اللنَّ صِيصِ  وَ  وَاللصِ دصِ  قصِ وَ  وَاللسُّ وَدوَ

"Atakayemtii Allaah na Mtume, basi hao watakuwa pamoja na wale Allaah 
Aliowaneemesha miongoni mwa Manabii na wakweli na mashahidi na 
waja wema - na uzuri ulioje hao kuwa ni rafiki zake!"5 

Yule ambaye marafiki zake watakuwa ni watu hawa ambao Allaah 

amewaneemesha katika Manabii, wakweli, mashahidi na waja wema 

amuogope nani tena? Kinachotakiwa ni kuwa na subira kwa kutarajia kupata 

radhi za Allaah. Lakini hata hivyo jambo hili linahitaji kwa mja awe na ujuzi 

na elimu juu ya mfumo wa watu hawa. Halafu awe na subira juu yake na 

astahamili maudhi yenye kutoka kwa viumbe. 

Ambaye atakuwa ni mwenye kusubiri katika njia ya Allaah, dini ya haki na 

Sunnah atapata maudhiko mbalimbali kutoka kwa watu. Huenda hali 

ikapelekea katika kuadhibiwa, kuuawa na kufedheheshwa. Lakini maadamu 

yuko juu ya haki njama za wenye njama hazimdhuru kitu. Endapo atafikwa 

na yakumfika hapa duniani basi mwisho mwema uko kwake: 

  وَالسْعوَااصِ وَةمُ لصِلسْممُ نَّقصِ وَ 

"Mwisho mzuri ni kwa wenye uchaji Allaah."6 

                                                           
5
 04:69 

6
 07:128 

05. Salafiyyuun sio wenye kuteteleka kwa vitisho  

´Aqiydah ya Ahl-us-Sunnah wal-Jamaa´ah ni kumuamini Allaah, Malaika 

Wake, Vitabu Vyake, Mitume Wake, siku ya Mwisho na kuamini Qadar kheri 

na shari yake. Kuna walioenda kinyume na misingi hii ikiwa ni pamoja na 

yale mapote sabini na tatu. Lakini hata hivyo Ahl-ul-Haqq wako imara juu ya 

haki vovyote wanavyotiwa katika majaribio mbalimbali kutoka kwa watu. 

Pamoja na yote haya wako imara juu ya haki na wala. Hawataki jengine zaidi 

ya haki. 

06. Maana ya kuamini Allaah 

Kumuamini Allaah maana yake ni mtu kuwa na I´tiqaad ya kukata kabisa juu 

ya umoja wa Allaah (Subhaanahu wa Ta´ala) katika uola, uungu na majina na 

sifa Zake. Kwa haya kunamaanishwa kwamba ndani yake mna aina tatu za 

Tawhiyd. 

Ya kwanza: Tawhiyd-ur-Rubuubiyyah. 

Ya pili: Tawhiyd-ul-Uluuhiyyah. 

Ya tatu: Tawhiyd-ul-Asmaa´ was-Swiffaat. 

07. Tawhiyd-ur-Rubuubiyyah  

Tawhiyd-ur-Rubuubiyyah imekita katika maumbile. Kunakaribia 

kutokuwepo kiumbe anayezozana juu ya aina hii. Ibliys ambaye ndiye 

kiongozi wa ukafiri alisema: 

 اوَاووَ روَ صِ   صِوَا  وَ سْووَ  سْ وَ صِ 

"Akasema: “Mola wangu! Kwa vile Umenihukumia kupotoka.""7 

مُ سْوصِ  وَل نَّ مُ سْ  وَ سْوَعصِ وَ   اوَاووَ فوَ صِعصِ نَّاصِ وَ  وَ

"Akasema: “Naapa kwa Utukufu Wako! Bila shaka nitawapotosha wote.""8 

Katika Aayah hizi amekubali uola wa Allaah na akaapa kwa utukufu Wake. 

Vilevile inahusiana na makafiri wengine wote ni wenye kuikubali aina hii. 

Abu Lahab, Abu Jahl na wenzao katika viongozi wa kikafiri walikuwa ni 

wenye kuikubali Tawhiyd-ur-Rubuubiyyah pamoja na ukafiri na upotevu 

waliokuwa nao. Amesema (Jalla wa ´Alaa): 

  وَلوَ صِن  وَ وَلسْ  وَ مُ  منَّنسْ  وَلوَقوَ مُ سْ لوَي وَقمُولمُننَّ اللنَّ  مُ 

"Ukiwauliza: "Ni nani kawaumba?" Bila shaka watasema: "Allaah."9 

ي وَقمُولمُونوَ لصِلنَّ  صِ  اءٍ  وَ مُووَ  مُصِ مُ  وَ وَ  مُوَارمُ عوَلوَيسْ صِ  صِن امُل مُ سْ ا وَعسْلوَممُونوَ  وَ   امُلسْ فوَ وَ نَّـٰ امُسسْ وَ مُ نوَ ۚ   امُلسْ موَن بصِيوَدصِوصِ موَلوَ مُوومُ امُلصِ   وَ سْ

"Sema: “Nani katika mikono Yake uko ufalme wa kila kitu Naye ndiye 
Alindae na wala hakilindwi chochote kinyume Naye ikiwa mnajua?” 
Watasema: "Ni Allaah Pekee."10 

                                                           
7
 15:39 

8
 38:82 

9
 43:87 

10
 23:88-89 

بصِ  مُ  وَبسْلوَاروَ  وَموَن يُمُسْ صِجمُ ااسْوَ نَّ مصِنوَ السْموَيصِ تصِ  وَيُمُسْ صِجمُ السْموَيصِ توَ مصِنوَ ااسْوَ صِ   وَموَن  مُدوَ وَرسْضصِ  وَمنَّن يَوَسْلصِ مُ السنَّمسْ وَ  وَا سْ امُلسْ موَن   وَ سْزمُامُ مُ  مصِ نوَ السنَّموَااصِ  وَا سْ
وَمسْ وَ  ي وَقمُولمُونوَ اللنَّ  مُ  ۚا سْ  ف وَقمُلسْ  وَفوَلاوَ ا وَ  نَّقمُونوَ  ۚ فوَسوَ

"Sema: “Nani anayekuruzukuni kutoka mbinguni na ardhini au nani 
anayemiliki kusikia na kuona na nani anayemtoa aliye hai kutoka maiti na 
anayemtoa maiti kutoka aliye uhai na nani anayeendesha mambo?   
Watasema: “Ni Allaah."11 

Kwa hivyo tunapata kuona kuwa walikuwa ni wenye kuyakubali yote haya. 

Isitoshe wakati wa shida wanamtakasia maombi Allaah Pekee. Walikuwa 

wakitambua kuwa hakuna mwengine mwenye kuokoa kutoka katika matatizo 

isipokuwa Allaah (Subhaanahu wa Ta´ala) na kwamba waungu na masanamu 

yao hayawezi kuwaokoa kutoka katika maangamivu. Allaah (Ta´ala) 

amesema: 

ومُ  عمُونوَ  صِ نَّ  صِ نَّ    وَاوَانوَ الْسْصِ سوَانمُ اوَفمُورمًا ۚ    ف وَلوَمنَّا  وَنَّاامُ سْ  صِ وَ السْ وَصِ   وَعسْ وَ سْ مُ سْ ۖ    وَ صِ وَا موَسنَّ مُ مُ اللسُّ سُّ  صِ السْ وَ سْ صِ  وَلنَّ موَن اوَدسْ

"Inapokuguseni dhara baharini hupotea wale mnaowaomba isipokuwa 
mnamuomba Allaah Yeye Pekee. Anapokuokoeni [kwa kukufikisheni] 
nchikavu, mnakengeuka - na mwanaadamu daima ni mwingi wa 
kukufuru."12 

Mwenye kuamini aina ya Tawhiyd hii hawi muislamu na wala haokoki na 

Moto. Kwa mfano makafiri waliikubali Tawhiyd-ur-Rubuubiyyah. Lakini 

pamoja na kukubali kwao huko hakukuwafanya wakawa waislamu. Allaah 

aliwaita kuwa ni washirikina na makafiri. Sivyo tu bali aliwahukumu kwamba 

watadumu Motoni milele. Yote haya pamoja na kuwa wao wanaikubali 

Tawhiyd-ur-Rubuubiyyah.  

Kujengea juu haya kuna waandishi wanaokosea katika ´Aqiydah pale ambapo 

wanafuata mfumo wa wanafalsafa. Wanafasiri Tawhiyd kwamba maana yake 

ni kukubali kuwepo kwa Allaah, kwamba yeye ndiye muumbaji na mruzukaji. 

Tunawaambia kuwa hii sio ´Aqiydah ambayo Allaah aliwatuma kwayo 

                                                           
11

 10:31 

12
 17:67 

Mitume (´alayhimus-Swalaatu was-Salaam). Makafiri, washirikina akiwemo 

Ibliys ni wenye kuikubali Tawhiyd-ur-Rubuubiyyah. Viumbe wote ni wenye 

kuitambua aina hii ya Tawhiyd. Mitume hawakuja kwa lengo la kuwataka 

watu wakubali kuwa Allaah ndiye muumbaji, mruzukaji, muhuishaji na 

mfishaji. Haya hayatoshi na hayaokoi na adhabu ya Allaah. 

08. Tawhiyd-ul-Uluuhiyyah 

Inaitwa vilevile Tawhiyd-ul-´Ibaadah na Tawhiyd-ul-Iraadah wal-Qaswd. 

Tawhiyd hii ndio lengo na ndio chanzo cha magomvi kati ya Mitume na watu 

wao. Kila Mtume alikuja akiwaambia watu wao: 

  وَ ا وَوسْ صِ اعسْ مُدمُ ا اللنَّ  وَ موَا لوَ مُ  مصِ نسْ  صِلوَ ـٰ ءٍ  وَي سْ مُومُ 

 “Enyi watu wangu! Mwabuduni Allaah, kwani hakika hamna mungu wa 
haki asiyekuwa Yeye."13 

Walikuwa hawawaambii: 

"Enyi watu wangu! Hakika Allaah ndiye Mola wenu." 

kwa sababu walikuwa ni wenye kulikubali hili. Badala yake walikuwa 

wakitaka kutoka kwao wamuabudu Mola wao ambaye wamekubali juu ya 

uola Wake na kwamba Yeye Pekee ndiye muumbaji, mruzukaji na mwenye 

kuyaendesha mambo. Walikuwa wakitaka kutoka kwao wampwekeshe katika 

´ibaadah kama ambavyo walivyompwekesha katika uumbaji na uendeshaji 

wa mambo. Kunatumiwa hoja dhidi yao kwa yale waliyoyakubali.  

Qur-aan inataja Tawhiyd-ur-Rubuubiyyah kwa njia ya kuitumia kama hoja 

dhidi ya makafiri na kuwataka wafanye yale inayopelekea. Makafiri! 

Maadamu nyinyi ni wenye kukubali ya kwamba Allaah Pekee ndiye 

muumbaji, mruzukaji, mwenye kuokoa kutoka katika maangamivu na 

matatizo peke yake. Kwa nini basi mnaabudu mwengine asiyekuwa Yeye? 

Isitoshe mnaviabudu visivyoumba, visivyoruzuku na havina uwezo wowote 

ule: 

   وَفوَلاوَ اوَ وَانَّ مُ نوَ ۗ   وَفوَموَن يُوَسْلمُقمُ اوَموَن  نَّ يُوَسْلمُقمُ 

"Je, yule anayeumba ni kama asiyeumba? Kwa nini hamzingatii?"14 

Kwa hivyo Tawhiyd-ul-Uluuhiyyah ndio ambayo Mitume waliwalingania na 

kuwataka watu wao. Bado mpaka hii leo aina hii ya Tawhiyd ndio ugomvi 

kati ya Ahl-ut-Tawhiyd na wapindaji. Watu walio na ´Aqiydah sahihi 

wanawataka wale waliopinda katika Tawhiyd-ul-Uluuhiyyah na wakapinda 

katika dini ya washirikina katika kuabudu makaburi na kuwatukuza watu. 

Wapwekeshaji wanawataka watu hawa warudi katika ´Aqiydah sahihi na 

wamuabudu Allaah peke yake. Wanawataka waache jambo hili la khatari 

ambalo wako juu yake. Kwani hii ndio dini ya kipindi kabla ya kuja Uislamu. 

Bali hii ni dini mbaya zaidi kuliko ile ya kipindi kabla ya kuja Uislamu. Kwa 

sababu watu wa kipindi kabla ya kuja Uislamu walikuwa wakimtakasia 

´ibaadah Allaah katika hali ya shida na wakimshirikisha wakati wa raha. Ama 

kuhusu watu hawa waliopinda ushirikina wao unakuwa daima katika hali ya 

raha na ya shida. Sivyo bali ushirikina wao katika hali ya shida inakuwa 

mbaya zaidi. Mambo yakizidi kuwa magumu zaidi kwao unawasikia 

wanaomba uokozi kutoka kwa mawalii, walio ndani ya makaburi na wafu. 

Upande mwingine washirikina pindi walipokuwa wakishikwa na dhara basi 

wanamtakasia maombi Allaah (´Azza wa Jall). Hii ndio aina ya pili katika aina 

za Tawhiyd. Aina hii ndio ambayo Mitume wote waliwataka watu wao 

wamtakasie nayo Allaah (´Azza wa Jall). Aina hii ya Tawhiyd ndio ambayo 

kuna ugomvi juu yake. Aina hii ya Tawhiyd ndio ambayo Mtume (Swalla 

Allaahu ´alayhi wa sallam) aliwapiga vita washirikina mpaka wakaachana 

nayo. Hii ndio maana ya hakuna mungu wa haki isipokuwa Allaah. Mungu 

maana yake ni yule mwenye kuabudiwa.  

Maana yake "Laa ilaaha illa Allaah" ni kuwa hakuna muabudiwa wa haki 

isipokuwa Allaah (Subhaanahu wa Ta´ala). 

Maana ya "mungu" (Ilaah) haina maana kama wanavyosema baadhi ya 

wapotevu kuwa maana yake ni muweza wa kuvumbua jambo na kuumba. 

Uhakika wa mambo ni kwamba mungu maana yake ni muabudiwa. 

09. Tawhiyd-ul-Asmaa´ was-Swiffaat 

Tawhiyd-ul-Asmaa´ was-Swiffaat maana yake ni kumthibitishia Allaah (´Azza 

wa Jall) majina na sifa Alizojithibitishia Mwenyewe na alizomthibitishia 

Mtume Wake (Swalla Allaahu ´alayhi wa sallam) na vilevile umkanushie 

kasoro na mapungu ambayo Allaah Amejikanushia Mwenyewe na 

alivyomkanushia navyo Mtume wake (Swalla Allaahu ´alayhi wa sallam). Mtu 

anatakiwa kufanya hivo pasina kupotosha, kukanusha, kufanya namna na 

kufananisha. Amesema (Ta´ala): 

اٌ     وَ مُووَ السنَّمصِي مُ السْ وَلصِ مُ ۖ  لوَيسْسوَ اوَمصِثسْلصِ صِ  وَ سْ

"Hakuna chochote kinachofanana Naye - Naye ni Mwenye kusikia, 
Mwenye kuona."15 

ثوَاووَ  وَمسْ    صِننَّ اللنَّ  وَ   وَعسْلوَ مُ  وَ وَ  مُ سْ  وَ ا وَعسْلوَممُونوَ ۚ  فوَلاوَ اوَلسْ صِبمُوا لصِلنَّ  صِ ا سْ

"Basi msimpigie mifano Allaah, kwani hakika Allaah Anajua nanyi 
hamjui."16 

Vilevile inahusiana na yale yaliyotajwa katika Aayat-ul-Kursiy, Suurah "al-

Ikhlaasw" na Suurah nyingi zilizoteremka Makkah ambazo zimetaja majina na 

sifa za Allaah. Kadhalika Suurah zilizoteremka al-Madiynah. Sivyo tu, bali 

sehemu kubwa ya Qur-aan. 

                                                           
15

10. Msimamo sahihi juu ya Tawhiyd-ul-Asmaa´ was-Swiffaat 

Aayah nyingi za Qur-aan hazikosi kutaja majina na sifa za Allaah. Ukiongezea 

juu ya hilo kila Suurah imekuja kabla yake: 

ٰـَنِ اللَّـهِ الرَّحِيمِ مِ الرَّحْم  بِسم

"Kwa jina la Allaah, Mwingi wa huruma, Mwenye kurehemu." 

Maana yake ni kumthibishia jina Allaah na kuthibitisha ya kwamba Yeye ni 

Mwingi wa huruma na ni Mwenye kurehemu. Vilevile kuna sifa nyingi mno 

za Allaah (´Azza wa Jall). 

Allaah (Jalla wa ´Alaa) amejisifu Mwenyewe kwa sifa na kadhalika Akajiita 

kwa majina. Kwa hivyo ni wajibu pia kwetu kumthibitishia hayo na wakati 

huo huo kuamini makusudio yaliyokusudiwa katika Qur-aan. Tusiingize akili 

zetu. Tusifasiri kwa uelewa wetu. Tusimhukumu Allaah (Subhaanahu wa 

Ta´ala). Kwani Allaah ni mwenye kujijua Mwenyewe zaidi kuliko 

wanavyomjua wengine. Allaah (Jalla wa ´Alaa) anasema: 

وَ  وَ سْدصِ  صِ سْ  وَموَا  وَلسْفوَ مُ سْ  وَ وَ يُمُصِي مُونوَ بصِ صِ عصِلسْممًا    وَعسْلوَ مُ موَا ب وَ سْ

"Anajua yale yaliyoko mbele yao na yale yaliyoko nyuma yao na wala 
hawawezi kuzunguka elimu Yake."17 

لوَةٌ  وَ وَ   وَوسْ ٌ ۚ   اللنَّ  مُ  وَ  صِلوَ ـٰ وَ  صِ نَّ  مُووَ ااسْوَ سُّ السْقوَيسُّو مُ  وَرسْضصِ ۚ     وَ  وَسْ مُ مُومُ  صِ ومُ  صِ نَّ  صِصِ سْ صِ صِ ۗ    لنَّ مُ موَا  صِ السنَّموَا وَاوصِ  وَموَا  صِ ا سْ فوَ مُ عصِلدوَ    وَعسْلوَ مُ ۚ    موَن  وَا النَّ صِ   وَلسْ
وَ  وَ سْدصِ  صِ سْ  وَموَا  وَلسْفوَ مُ سْ  اءٍ مصِ نسْ عصِلسْمصِ صِ  صِ نَّ  صِوَا  وَااوَ ۖ   موَا ب وَ سْ    وَ وَ يُمُصِي مُونوَ بصِلوَ سْ

"Allaah, hapana mungu wa haki isipokuwa Allaah, Aliyehai, msimamia kila 
kitu. Haumchukuwi usingizi wala kulala. Ni Vyake pekee vilivyomo katika 
mbingu na vilivyomo katika ardhi. Nani huyu ambaye anashufai mbele 
Yake bila ya idhini Yake. Anajua yaliyo mbele yao na yaliyo nyuma yao. 
Wala hawawezi kuzunguka chochote katika elimu Yake isipokuwa kwa 
Alitakalo."18 

Allaah ametukataza kumpigia mifano, kumfanyia wenza, mawaziri na 

washirika. Kwa kuwa hakuna anayeshabihiana wala kufanana na Allaah. 

Hana washirika wala wenza  - ametakasika na kuwa mbali kutokana na yale 

wanayomshirikisha. 

Allaah (Jall wa ´Alaa) ametutaka sisi tumuabudu kwa kumuomba kwa majina 

na sifa Zake. Amesema (Ta´ala): 

نَوَـٰ فوَادسْعمُوومُ بِصِوَا وَسْسْوَاامُ ااسْمُسسْ دمُ نوَ  صِ  وَسْسْوَااصِ صِ ۖ    وَلصِلنَّ  صِ ا سْ    وَيمُ سْ وَ سْنوَ موَا اوَا مُوا   وَعسْموَلمُونوَ ۚ     وَ وَرمُ ا النَّ صِ نوَ   مُلسْ صِ

"Allaah ana Majina mazuri kabisa, basi muombeni kwayo. Na waacheni 
wale wanaopotoa katika Majina Yake, watalipwa yale waliyokuwa 
wakiyatenda."19 

Hapa Allaah (Subhaanah) ametubainishia yafuatayo: 

Mosi: Amejithibitishia Mwenyewe kuwa na majina: 

نَوَـٰ  وَسْسْوَاامُ ااسْمُسسْ   وَلصِلنَّ  صِ ا سْ

"Allaah ana Majina mazuri kabisa." 

Pili: Ameyasifu kuwa ni mazuri kabisa. Majina yote ya Allaah ni mazuri. 

Tatu: Ametuamrisha kumuomba kwayo. 

Nne: Ametukataza kuyaharibu majina Yake. 

Maana ya kuharibu (Ilhaad) ni kupinda. Kufanya uharibifu katika majina ya 

Allaah ni kupinda juu ya yale yanayofahamishwa kwayo ima kwa 

kuyapotosha au kuyafasiri kimakosa kinyume na vile yanavyoashiria na 

ambavyo Allaah (Subhaanahu wa Ta´ala) hakukusudia. Hivi ndivyo 

wanavyofanya Jahmiyyah, Mu´tazilah na vifaranga vyao. 

11. Khatari ya kuwa na ´Aqiydah mbovu iliyopinda  

Kuhusu Ahl-us-Sunnah wal-Jamaa´ah wako katika njia iliyonyooka sawa 

inapokuja katika suala hili na masuala mengine yote ya dini. Hata hivyo 

inapokuja katika ´Aqiydah ni wenye kuitilia mkazo na umuhimu zaidi. Hilo si 

kwa jengine ni kwa sababu upotevu katika suala hili umekuwa ni mwingi na 

kukosea katika suala hili ni jambo la khatari. Kukosea katika ´Aqiydah sio 

kama kukosea katika mambo mengine. Ambaye anakosea katika ´Aqiydah 

kunachelea juu yake akapatwa na ukafiri na na upindaji na upotevu wa hali 

ya juu. Ama yule mwenye kukosea katika jambo lingine ni sahali ingawa 

makosa yote katika dini hayajuzu.  

Haijuzu kwa mtu akaendelea juu ya kosa au akamfuata kichwa mchunga 

mwenye kukosea. Lakini hata hivyo makosa yanatofautiana. Kosa la khatari 

zaidi ni katika ´Aqiydah. Upotevu katika ´Aqiydah ndio mbaya zaidi. 

Kukosea katika mambo mengine yasiyokuwa ´Aqiydah yanaingia ndani ya 

utashi tofauti na ´Aqiydah: 

لصِ وَ لصِموَن  وَلوَاامُ  اۚ    صِننَّ اللنَّ  وَ  وَ   وَ سْفصِ مُ  وَن  مُلسْ وَ وَ بصِ صِ  وَ  وَ سْفصِ مُ موَا دمُ نوَ  وَـٰ للنَّ  صِ ف وَقوَدسْ  وَلنَّ  وَلاوَ مً بوَعصِيدمً    وَموَن  مُلسْ صِ سْ بِصِ

"Hakika Allaah hasamehi kushirikishwa lakini anasamehe yaliyo chini ya 
hayo kwa Amtakae. Na yeyote atakayemshirikisha Allaah basi kwa 
yakini amepotoka upotofu wa mbali."20 

Katika Aayah nyingine amesema (Ta´ala): 

لصِ وَ لصِموَن  وَلوَاامُ  للنَّ  صِ ف وَقوَدصِ اف سْ  وَ وَىـٰ  صِثْسْمًا عوَظصِيممًاۚ    صِننَّ اللنَّ  وَ  وَ   وَ سْفصِ مُ  وَن  مُلسْ وَ وَ بصِ صِ  وَ  وَ سْفصِ مُ موَا دمُ نوَ  وَـٰ    وَموَن  مُلسْ صِ سْ بِصِ

"Hakika Allaah hasamehi kushirikishwa lakini anasamehe yaliyo chini ya 
hayo kwa Amtakae. Na yeyote atakayemshirikisha Allaah basi kwa yakini 
amebuni dhambi kuu."21 

12. Kuamini nguzo zengine tano zilizobaki  

Kuhusu kuamini misingi mingine ya dini ni kuamini Malaika, Vitabu Vyake, 

Mitume Wake, siku ya Mwisho na kuamini Qadar kheri na shari yake. Yote 

haya yanafuata baada ya kumuamini Allaah (´Azza wa Jall). Vilevile yote haya 

ni matawi ya kumuamini (Subhaanahu wa Ta´ala). Ametukhabaisha kuwepo 

kwa Malaika na mambo yaliyopitikana, kuhusu kutumwa kwa Mitume, siku 

ya Mwisho na yatayopitika ndani yake. Kwa hivyo ni wajibu kwetu kuamini 

hayo. Mengi katika hayo yanahusiana na kuamini mambo yaliyofichikana. 

Sisi tunamuamini Allaah na Malaika Wake. Haya ndio mambo makubwa 

katika kuamini mambo yaliyofichikana. 

Vilevile tunawaamini Mitume hata kama hatukuwaona. Hata hivyo 

tunawaamini kwa kuwa Allaah (´Azza wa Jall) ndiye katujuza hayo. 

Ametukhabarisha kwamba amewatuma Mitume ambao wamekuja kutoa 

biashara njema na kuonya. 

Mtume wa kwanza ni Nuuh na wa mwisho ni Muhammad (Swalla Allaahu 

´alayhimaa wa sallam). 

Kadhalika tunawaamini Malaika hata kama hatujawaona. Hata hivyo 

tunawaamini kwa kuwa Allaah (´Azza wa Jall) na Mtume wake (Swalla 

Allaahu ´alayhi wa sallam) ndio wametujuza hayo. 

Tunaamini pia siku ya Mwisho ingawa bado haijafika. Hata hivyo kwa hayo 

tunategemea maelezo ya Allaah na Mtume wake (Swalla Allaahu ´alayhi wa 

sallam). Hiyo ndio imani sahihi. 

13. Daraja za kuamini Qadar 

Tunaamini Qadar kheri na shari yake. Katika kuamini Qadar ndani yake mna 

daraja nne: 

Daraja ya kwanza: Kuamini kuwa Allaah anayajua yaliyoko sasa na 

yatayokuweko. Hakuna kitu, mbinguni na ardhini, chenye kufichikana 

Kwake. Vilevile hafichikani na mambo yaliyopitika na yanayokuja huko 

mbele. Yote inapokuja katika elimu ya Allaah (´Azza wa Jall) ni sawasawa. 

Daraja ya pili: Kuamini kuwa Allaah aliyaandika hayo katika Ubao 

uliohifadhiwa. Humo kumeandikwa makadirio ya kila kitu. Mtume (Swalla 

Allaahu ´alayhi wa sallam) amesema: 

"Kitu cha kwanza ambacho Allaah alianza kuumba ni kalamu halafu 

akaiambia: "Andika!" Ikasema: "Niandike nini?" Akasema: "Andika 

yatayokuwepo hadi siku ya Qiyaamah."" at-Tirmidhiy (2155) na Abu 

Daawuud (4700).  

Tunaamini kuwa kila kinachoendelea na kutokea Allaah amekijua na Allaah 

akakiandika katika Ubao uliohifadhiwa. Amesema (Ta´ala): 

وَرسْضصِ  وَ وَ  صِ  وَ فمُسصِ مُ سْ  صِ نَّ  صِ اصِ وَا ءٍ مصِ ن ا وَ سْلصِ  وَن   نَّ  سْ وَ وَ وَا ي وَةءٍ  صِ ا سْ لصِ وَ عوَلوَ  اللنَّ  صِ  وَسصِ ٌ ۚ   موَا  وَصوَا وَ مصِن مسُّلصِ    صِننَّ  وَـٰ

"Hausibu msiba wowote katika ardhi au katika nafsi zenu isipokuwa umo 
katika Kitabu kabla Hatujauumba. Hakika hayo kwa Allaah ni mepesi."22 

Hakuna kadirio lolote la viumbe liliyomo ndani ya Ubao uliohifadhiwa 

ambalo linabadilishwa. Makadirio yaliyoandikwa kwenye Ubao 

uliohifadhiwa ni jambo limetangulia miaka elfu khamsini kabla ya kuumba 

mbingu na ardhi. Imethibiti katika Hadiyth ambayo ni Swahiyh ambapo 

Mtume (Swalla Allaahu ´alayhi wa sallam) amesema kuwa hakuna kitu 

isipokuwa kimeandikwa katika Ubao uliohifadhiwa. Amesema (Ta´ala): 

  وَعصِلدوَ وَ اصِ وَاٌ  حوَفصِييٌ 

"Tunacho Kitabu kinachohifadhi."23 

Daraja ya tatu: Tuamini matakwa ya Allaah yaliyoenea na utashi Wake juu ya 

kila kitu. Vilevile tuamini kuwa Allaah akilitaka jambo, kwa matakwa Yake ya 

kilimwengu, basi ni lazima litokee. Hakuna kitu kinachotokea katika 

ulimwengu isipokuwa kwa matakwa na makadirio ya Allaah (Subhaanahu wa 

Ta´ala).  

Daraja ya nne: Tuamini - na hii ndio daraja ya mwisho - ya kwamba kila kitu 

kimeumbwa na Allaah (Subhaanahu wa Ta´ala): 

اءٍ  اءٍ  وَاصِيلٌ ۖ  اللنَّ  مُ  وَالصِقمُ امُلصِ   وَ سْ    وَ مُووَ عوَلوَ ـٰ امُلصِ   وَ سْ

"Allaah ndiye Muumbaji wa kila kitu Naye juu ya kila kitu ni mdhamini 
Anayetegemewa."24 

Kila kilichomo katika ulimwengu, kuanzia kilichokuwepo na kitachokuwepo, 

kimeumbwa na Allaah (Subhaanahu wa Ta´ala). Hakuna yeyote katika 

ulimwengu anayeumba kitu asiyekuwa Allaah. 

14. Matakwa ya mwanaadamu hayatoki katika matakwa ya 

Allaah 

Haya hayazuii mja kuwa na matakwa na utashi, akawa ni mwenye khiyari 

ima ya kufanya au kuacha jambo, uwezo wa kufanya au kuliacha jambo. Kwa 

msaada wa hayo ana uwezo wa kulinganisha kati ya mambo yenye kudhuru 

na yenye kunufaisha. 

Mja anafanya mema, mazuri na utiifu kwa utashi wake kama ambavyo kwa 

utashi wake vilevile anaacha utiifu na mambo ya wajibu. Kwa utashi wake 

ndio anafanya maasi na madhambi. Atafanyiwa hesabu kwa mujibu wa 

matakwa na matendo yake. Pamoja na haya yote matakwa na utashi wake 

havitoki ndani ya matakwa ya Allaah. Amesema (Ta´ala): 

  وَموَا اوَلوَاامُ نوَ  صِ نَّ  وَن  وَلوَاا اانَّمُ روَ سُّ السْعوَالوَمصِ وَ 
"Wala nyinyi hamtataka isipokuwa atake Allaah, Mola wa walimwengu 
wote."25 

Amemthibitishia mja kuwa na matakwa. Lakini hata hivyo ameyaambatanisha 

na matakwa na utashi Wake (Subhaanahu wa Ta´ala). Kwa ajili hii pindi mtu 

alipomwambia Mtume (Swalla Allaahu ´alayhi wa sallam): 

"Kama Alivyotaka Allaah na wewe" akamwambia: "Je, umenifanya kuwa ni 

mwenza wa Allaah?" Sema: "Kama alivyotaka Allaah kisha wewe" au 

alisema: "Kama alivyotaka Allaah peke yake."26 

                                                           
25

Mujmal ´Aqiydat-i-Salaf as-Swaalih                                                                                                                              

Swaalih al-Fawzaan 

 

 

24 

www.wanachuoni.com 

15. Mapote yaliyopinda katika Qadar 

Kuna mapote mengi yamepinda katika kufasiri Qadar. Nayo ni yafuatayo: 

La kwanza: Jahmiyyah na Jabriyyah. Wamefasiri Qadar kuwa mja ametenzwa 

nguvu kufanya matendo ambayo hana khiyari nayo, uwezo wala utashi. 

Wamesema ni kama mfano wa bendera inapokuwa hewani na majani ya mti 

ambapo upepo unayapeleka pasi yayo kuwa na khiyari. Hivi ndivyo 

wanavyosema Jabriyyah, Jahmiyyah na wengineo. 

La pili: Pote hili limeenda kinyume na wao. Nao ni Mu´tazilah. Wamefasiri 

Qadar kwamba mja ndiye ambaye anaumba matendo yake mwenyewe. 

Wanaona kuwa Allaah hana uhusiano wowote na matendo ya mja. Mja ndiye 

ambaye anafanya kitu kwa khiyari na uwezo wake mwenyewe. Khiyari na 

uwezo wake hayana mafungamano yoyote na matakwa ya Allaah. Baadhi yao 

wamepetuka mipaka mpaka wakafikia kusema kwamba Allaah anayajua 

mambo tu baada ya kuwa yameshatokea. Hawa ndio Mu´tazilah 

waliopindukia. Jina lao lingine wanaoitwa Qadariyyah wakanushaji. 

Pote la kwanza linaitwa Jabriyyah. Pote la pili linaitwa Qadariyyah 

wakanushaji. 

Pote la kwanza linathibitisha Qadar na likavuka mipaka kwayo na 

wakampokonya mja kuwa na uwezo. Pote la pili ambao ni Mu´tazilah 

limevuka mipaka katika matakwa ya mja na katika kuthibitisha matakwa 

yake. Wamefanya hivi kiasi cha kwamba mpaka wakafikia kumpokonya 

Allaah  matakwa na uwezo Wake. Mapote yote mawili yamepotea na 

wamekosea kosa kubwa. 

16. Ahl-us-Sunnah ndio wako kati kwa kati katika Qadar 

Ahl-us-Sunnah wal-Jamaa´ah ndio wako kati kwa kati. Wamemthibitishia mja 

kuwa na uwezo, khiyari na matakwa. Lakini hata hivyo yote haya yanakuja 

baada ya matakwa, uwezo na utashi wa Allaah (Jalla wa ´Alaa). Kadhalika 

wanaonelea kuwa hakuna yeyote ambaye anaweza kufanya kitu isipokuwa 

baada ya Allaah kutaka. 

17. Qadariyyah ni waabudu moto wa Ummah huu  

Imesemekana kuwa Qadariyyah ni waabudu moto wa Ummah huu. Kwa 

nini? Kwa sababu wamethibitisha kuwepo waungu wawili pamoja na Allaah. 

Wanaonelea kuwa kila mtu anaumba matendo yake mwenyewe. Kwa ajili 

hiyo ndio maana wakapotea na wakawa ni wenye kustahiki chuki na dhimma 

kutoka kwa Ahl-ul-Haqq. Hili si kwa jengine ni kwa sababu wamekosea 

katika msingi huu mkubwa ambao ni kuamini Qadar. 

18. Hii Ndio Sababu ya waliopinda katika Qadar  

Kuamini Qadar ni katika misingi ya imani. Imethibiti katika Hadiyth ya Jibriyl 

ambapo alimuuliza Mtume (Swalla Allaahu ´alayhi wa sallam) amweleze 

kuhuus imani. Akasema (Swalla Allaahu ´alayhi wa sallam): 

"Imani ni kumuamini Allaah, Malaika Wake, Vitabu Vyake, Mitume Wake, 

siku ya Mwisho na kuamini Qadar kheri na shari yake."27 

Amesema (Ta´ala): 

لوَاومُ بصِقوَدوَرءٍ  اءٍ  وَلوَقسْ   صِ نَّ امُلنَّ  وَ سْ

"Hakika sisi Tumekiumba kila kitu kwa makadirio."28 

Amesema (Swalla Allaahu ´alayhi wa sallam): 

"Pupia yale yenye kukunufaisha na utake msaada kwa Allaah. Ikiwa 

utafikwa na kitu basi usisemi "lau ningefanya kadhaa ingelikuwa kadhaa". 

Badala yake unatakiwa useme: "Amekadiria Allaah. Akitakacho huwa." 

Kwani hakika ya "lau... " inafungua matendo ya shaytwaan."29 

Hadiyth na maandiko juu ya haya ni mengi. Msingi huu ni wenye kujulikana. 

Haki ndani yake inajulikana. ´Aqiydah ya Ahl-us-Sunnah wal-Jamaa´ah juu 

yake iko wazi. ´Aqiydah yao imejengwa juu ya yale yaliyokuja katika Qur-aan 

na Sunnah. Kuhusu wale waliopinda na msingi huu hilo limetokamana na 

kufuata nafsi zao na matamanio yao na wakati huo huo wakaipa mgongo 

Qur-aan na Sunnah. Hali inakuwa namna hii kwa kila ambaye anajaribu 

kutoka katika dalili za Qur-aan na Sunnah. Natija yake hutumbukia katika 

upotevu. Amesema (Ta´ala): 

ا صصِ وَااصِ  ممُسسْ وَقصِيممًا فوَاانَّ صِعمُوومُ     وَ وَ ا وَ نَّ صِعمُوا السسُّ مُلوَ ف وَ  وَفوَ نَّ وَ بصِ مُ سْ عوَن  وَ صِيلصِ صِ ۖ    وَ وَننَّ  وَ ـٰ وَ

                                                           
27

 al-Bukhaariy (4499), Muslim (10), an-Nasaa´iy (4991), Ibn Maajah (64) na Ahmad (02/426). 

28
 54:49 

29
 Muslim (2664), Ibn Maajah (79) na Ahmad (02/370). 

"Na kwamba hii njia Yangu iliyonyooka - basi ifuateni - na wala msifuate 
njia za vichochoro vikakufarikisheni na njia Yake."30 

                                                           
30

19. Hitimisho 

Hii ndio jumla ya ´Aqiydah ya Salaf na Ahl-us-Sunnah wal-Jamaa´ah. 

Tunamuomba Allaah atujaalie sote kwa fadhila na ukarimu Wake kuwa katika 

wao. Tunamuomba aturuzuku kushikamana na haki na kuwa na subira juu 

yake na kuwa na uimara juu yake mpaka siku tutakutana Naye. 

Ambaye anashikamana na ´Aqiydah ya Ahl-us-Sunnah wal-Jamaa´ah 

anakuwa juu ya elimu na uongofu. Vilevile ukiongezea juu ya hayo ni 

kwamba moyo wake unakuwa na utulivu na uthabiti. Hilo si kwa jengine 

isipokuwa ni kwa sababu ameishi juu ya Qur-aan na Sunnah na pia juu ya 

dalili ya wazi kutoka kwa Mtume (Swalla Allaahu ´alayhi wa sallam) na 

Maswahabah zake. Kwa ajili hiyo ndio maana anakuwa na utulivu na uthabiti 

juu ya jambo la dini yake. Mtu kama huyu hupata mambo mazuri, uthabiti na 

sifa za kipekee kuu ambazo hawazipati wale wengine waliopinda. Watu kama 

hawa wanakuwa katika dhiki siku zote popote pale wanapokwenda. Kuhusu 

Ahl-us-Sunnah wal-Jamaa´ah wako ngangari juu ya haki. Hawateteleki. 

Hawazui matamanio, maoni na tofauti kutoka kwao. Hili si kwa jengine ni 

kwa sababu mfumo na njia yao ni moja. 

Allaah amewaahidi heshima, Pepo, kudumu katika neema zisizoisha wale 

wenye kushikamana na ´Aqiydah ya Ahl-us-Sunnah wal-Jamaa´ah. Amesema 

(Ta´ala): 

قوَ ـٰ  لسُّ  وَ وَ  وَلسْ  فوَ صِمنَّا  وَسْاصِي وَلنَّ مُ  مصِ  صِ   مُدمًى فوَموَنصِ اا نَّ وَ وَ  مُدوَا وَ فوَلاوَ  وَلصِ

"Utakapokufikieni kutoka Kwangu mwongozo, basi atakayefuata 
mwongozo Wangu hatopotea na wala hatotaabika."31 

Ibn ´Abbaas (Radhiya Allaahu ´anhumaa) amesema: 

"Allaah amemuahidi yule mwenye kusoma Qur-aan na kutendea kazi yale 

yaliyomo ndani yake kutompoteza duniani na wala hatotaabika huko 

Aakhirah." 

                                                           
31

Amesema (Ta´ala): 

وَمسْنمُ  وَ مُ  مسُّ سْ وَدمُ نوَ   النَّ صِ نوَ  موَلمُوا  وَ وَسْ   وَلسْ صِسمُوا  صِيَوَا  وَ مُ  بصِظمُلسْ ءٍ  مُ لوَ ـٰ صِ وَ  وَمُ مُ ا سْ

"Wale walioamini na hawakuchanganya imani zao na dhulma, hao ndio 
watakaopata amani nao ndio walioongoka."32 

Wana amani huko Aakhirah kutokana na adhabu na ndio walio-ongoka 

duniani kutokana na upotevu. Duniani wameongoka pasi na kupotea na 

kupoteza. Vilevile huko Aakhirah watakuwa na amani. Hiyo ni siku ambayo 

watu watakuwa na khofu, watakimbia na nyoyo zitapigwa na bumbuwazi. 

Ahl-us-Sunnah wal-Jamaa´ah na Ahl-ul-Haqq watakuwa katika amani. 

Amesema (Ta´ala): 

ا   وَوسْممُ مُ مُ النَّ صِ  امُل مُ سْ امُوعوَدمُ نوَ  اصِ وَةمُ  وَ ـٰ وَ وَاسْ  وَ مُ  وَا وَ  وَلوَقنَّا مُ مُ السْموَلاوَ   وَ يُوَسْ مُ  مُ مُ مُ السْفوَ وَ مُ ا سْ

"Haitowahuzunisha mfazaiko mkubwa na Malaika watawapokea [na huku 
wakiwaambia]: “Hii ni ile siku yenu mliyokuwa mkiahidiwa.""33 

لصِيوَاامُامُ سْ  صِ ااسْوَيوَاةصِ الدسُّ  سْيوَا  لْسْوَلنَّةصِ النَّتِصِ امُل مُ سْ امُوعوَدمُ نوَ نَوَسْنمُ  وَ سْ اصِ وَةمُ  وَ نَّ تَوَوَافمُوا  وَ وَ تَوَسْ وَ مُوا  وَ وَبسْلصِ مُ ا بِصِ  صِننَّ النَّ صِ نوَ اوَالمُوا روَب سُّلوَا اللنَّ  مُ ثُمُنَّ ا سْ  وَقوَاممُوا ا وَ  وَل وَ نَّومُ عوَلوَيسْ صِ مُ السْموَلاوَ
ي ءٍ ۖ   وَ صِ الْسْ صِ وَةصِ     وَلوَ مُ سْ فصِي وَا موَا اوَلسْ وَ صِ   وَ فمُسمُ مُ سْ  وَلوَ مُ سْ فصِي وَا موَا اوَدنَّعمُونوَ   مُ مُ مً مصِ نسْ  وَفمُورءٍ رنَّحصِ

"Hakika wale waliosema: “Mola wetu ni Allaah" kisha wakathibitika imara, 
Malaika huwateremkia [wanapofishwa kuwaambia]: “Msikhofu na wala 
msihuzunike na pokeeni bishara njema ya Pepo ambayo mlikuwa 
mkiahidiwa. Sisi ni wapenzi wenu katika uhai wa dunia na Aakhirah na 
mtapata humo yale yanayotamani nafsi zenu na mtapata humo yale 
mtakayoomba - ni takrima kutoka kwa Mwenye kusamehe, Mwenye 
kurehemu.""34 

Haya ndio matunda ya kuwa na ´Aqiydah sahihi duniani na Aakhirah. 
Amesema (Ta´ala): 

يصِي وَلنَّ مُ حوَيوَاةمً اوَيصِ  وَةمً  سوَنصِ موَا اوَا مُوا   وَعسْموَلمُونوَ ۖ  موَنسْ عوَمصِلوَ صوَااصِمًا مصِ ن  وَاوَ ءٍ  وَ سْ  مُ ثوَ ـٰ  وَ مُووَ ممُؤسْمصِنٌ ف وَلوَلمُ سْ   وَلوَلوَ سْ صِ  وَل نَّ مُ سْ  وَ سْ وَ مُ   صِوَحسْ

"Mwenye kutenda mema miongoni mwa wanamume au wanawake naye ni 
muumini, Tutamhuisha uhai mzuri na bila shaka Tutawalipa ujira wao kwa 
mazuri zaidi ya yale waliyokuwa wakitenda."35 

Hizi ni dhamana kutoka kwa Allaah (Subhaanahu wa Ta´ala) kwa Ahl-us-
Sunnah wal-Jamaa´ah na Ahl-ul-Haqq. Si kwa jengine ni kwa sababu wako 
katika kheri duniani na Aakhirah. 

Tunamuomba Allaah sote kwa fadhila na ukarimu Wake atujaalie kuwa katika 
wao. Tunamuomba (Subhaanah) atuonyeshe haki kuwa ni haki na atujaalie 
kuweza kuifuata na atuonyeshe batili kuwa ni batili na atujaalie kuweza 
kuiepuka. 

Swalah na salaam zimwendee Mtume wetu Muhammad, familia yake na 
Maswahabah zake wote.  

